მასწავლებელთა პროფესიული განვითარების ცენტრი 
აცხადებს კონკურსს ტექნიკური ფაკულტეტის სტუდენტებისათვის, 
მასწავლებელთა დამხმარე საგანმანათლებლო ელექტრონული რესურსების შესაქმნელად.

პროექტის ზოგადი აღწერა:

"მასწავლებელთა პროფესიული განვითარების ცენტრი" საქართველოში საგანმანათლებლო ტექნოლოგიების განვითარების მიზნით 2010 წელს გეგმავს მასწავლებელთა დამხმარე საგანმანათლებლო ელექტრონული რესურსის შექმნისა და სასწავლო პროცესში დანერგვის ხელშეწყობას. 

საგანმანათლებლო ელექტრონული რესურსის შექმნისას და საქართველოს სკოლებში დანერგვისთვის ჩამოყალიბდება სამუშაო ჯგუფი განათლების ექსპერტების, სხვადასხვა საგნის მასწავლებლებისა და უნივერსიტეტების ტექნიკური ფაკულტეტების სტუდენტებისგან. სამუშაო ჯგუფი 6 საგნობრივი ჯგუფის მიხედვით დაიყოფა: მათემატიკა, დაწყებითი განათლება, საბუნებისმეტყველო მეცნიერებები, საზოგადოებრივი მეცნიერებები, უცხო ენები და ქართული ენა და ლიტერატურა. თითოეული ჯგუფი დაკომპლექტდება 3 ან 4 მასწავლებლისგან, ექსპერტი-მოდერატორისგან და 1 ტექნიკური პირისგან (ტექნიკური ფაკულტეტის სტუდენტი). ჩატარდება სამუშაო შეხვედრა, სადაც ექსპერტები მონაწილეებს გააცნობენ არსებულ საგანმანათლებლო მოდელებს და მათი ქართულ რეალობაში ადაპტაციის შესაძლებლობებს. საგნობრივი ჯგუფების მიხედვით დამუშავდება ქართულენოვანი საგანმანათლებლო თამაშების სცენარები და შესაბამისი ტექნიკური პლატფორმები.

ტექნიკური პირის სამუშაო აღწერილობა:

** მონაწილეობა მიიღოს მასწავლებელთა დამხმარე საგანმანათლებლო ელექტრონული რესურსების შესაქმნელად გამართულ სამუშაო შეხვედრაში;
** მოამზადოს ტექნიკური პლატფორმა საგნის მასწავლებლების მიერ შექმნილი საგანმანათლებლო ელექტრონული თამაშის სცენარისთვის;
** ტექნიკური პლატფორმის შექმნის პროცესში ითანამშრომლოს საგნის მასწავლებლებისგან დაკომპლექტებულ ჯგუფთან;
** მონაწილეობა მიიღოს ექსპერტის მიერ ორგანიზებულ შეხვედრებში;
** შეასრულოს პროექტით გათვალისწინებული ამოცანები ცენტრის მიერ დადგენილი სამუშაო ჩარჩოს მიხედვით.

საკვალიფიკაციო მოთხოვნები:

** ერთ-ერთი პროგრამირების ენის ცოდნა: Flash, Java, C++
** გრაფიკასთან მუშაობის გამოცდილება;
** მარტივი თამაშების შექმნის გამოცდილება (სასურველია);
** დამოუკიდებლად შექმნილი პროგრამების ნიმუშის წარმოდგენა (სასურველია).

დროში განაწილება:

** თებერვლის ბოლოს გაიმართება ჯგუფების სამუშაო შეხვედრა.
** აპრილ-მარტში ჯგუფები იმუშავებენ სცენარების საბოლოო სახის მიცემაზე, ტექნიკური პლატფორმის შექმნასა და გამართვაზე.
** მაისში მოხდება სასწავლო პროცესში საგანმანათლებლო თამაშების პილოტირება.

ანაზღაურება:

წარმოდგენილი ყოველთვიური ანგარიშის საფუძველზე ტექნიკური პირის ანაზღაურება განისაზღვრება მარტიდან მაისის ჩათვლით თვეში 250 ლარის ოდენობით.
"მასწავლებელთა პროფესიული განვითარების ცენტრი" ხელს შეუწყობს ასევე შექმნილი საგანმანათლებლო თამაშების კონკურსში მონაწილეობას და წარმოჩინებას საერთაშორისო დონეზე. 

დაინტერესებულ პირებს ვთხოვთ, გამოგზავნონ CV ელ-ფოსტაზე:    ejeladze@tpdc.ge 
2010 წლის 15 თებერვლის 17:00 სთ-მდე.
